
GOUVÈNÈ CUOMO ANONSE YON ETID SOU ENPAK EKONOMIK POU $500.000 POU OGMANTE AK 

KONSÈVE BAZ MILITÈ ETA NEW YORK, EPITOU POU FÈ LAGAD NASYONAL NEW YORK TOUJOU RETE FÒ 

 

Gouvènè Adjwen Duffy Rankontre avèk Ofisyèl Depatman Defans pou Diskite sou Enpòtans Baz Militè 

ak Lagad Nasyonal New York 

 

Jodi a, Gouvènè Andrew M. Cuomo te anonse Eta New York te kòmanse yon etid yon etid enpak 

ekonomik pou $500.000 pou idantifye posiblite kwasans ak estrateji konsèvasyon pou konsève baz 

militè yo kòm motè ekonomik ak kreyatè djòb nan Eta New York. 

 

Gouvènè Cuomo di konsa, “Baz militè Eta New York yo se gwo motè ekonomik pou eta nou, epitou nou 

dwe fè tout sa nou kapab pou kite yo isit la.”  

 

Avantaj ekonomik enstalasyon militè Eta New York ki kreye yo kontinye menase nan kontrent bidjetè 

federal, pwogram modènizasyon, ak fiti seri pwogram Re‐aliyman Baz la ak Fèmti.  

 

Pou pwoteje baz militè New York yo epi pou fè Lagad Nasyonal eta a toujou fò, etid la pral konsantre sou 

moral militè, rantabilite ak enpak ekonomik enstalasyon militè enpòtan New York yo, tankou Niagara 

Falls Air Reserve Station. Analiz la ap ede nan kreyasyon yon plan estratejik pou ankouraje, amelyore ak 

pwoteje baz militè New York yo. 

 

Gouvènè Adjwen Bob Duffy te vwayaje semèn sa a nan Washington, DC pou rankontre avèk ofisyèl 

Mezon‐Blanch ak Depatman Defans, ak delegasyon Kongrè a pou diskite sou anons Depatman Defans fè 

jodi a konsènan rediksyon yo nan Niagara Falls Air Reserve Station. 

 

Baz militè Eta a reprezante plis pase 10.000 djòb dirèk ki gen salè dirèk $688 milyon dola ak $1,9 milya 

dola enpak ekonomik. Enstalasyon militè enpòtan Eta New York yo gen ladan:  

Niagara Falls Reserve Station  
Fort Drum, Watertown  

Air Force Research Laboratories, Rome  

Stratton Air National Guard Base, Scotia  

Hancock Field Air National Guard Base, Syracuse 
Watervliet Arsenal, Albany 

West Point  

Fort Hamilton, Brooklyn 

Stewart Air National Guard Base, Newburgh 
Gabreski Air National Guard Base, Westhampton 

 

Senatè Charles Schumer di konsa, “Baz militè nou yo enpòtan pou sekirite peyi a, epitou yo jwe yon wòl 

enpòtan nan ekonomi eta nou an. M ap kontinye travay avèk Gouvènè ak tout delegasyon New York la 

pou konsève enfrastrikti militè nou yo nan New York. N ap fè tout sa nou kapab pou sipòte militè gason 

ak fanm devwe k ap travay toupatou nan gwo eta nou an.” 

 

Senatè Kirsten Gillibrand, yon manm Komite Sèvis Lame Sena a, di konsa, “Youn nan rezon mwen te vini 

isit la pou premye fwa nan Kongrè a se te pou fè tande vwa mwen pou kominote militè nou yo. Anplis 

anpil misyon nan peyi etranje, militè ak Lagad Nasyonal nou yo dwe vini pou ban nou sekou isit la lakay 

nou tou, sitou apre katastwòf natirèl ki te fè anpil dega nan Eta New York ane pase. Restriktirasyon baz 

nou yo lakòz nou pèdi djòb nou, li fè anpil dega nan ekonomi lokal yo, epitou li redui preparasyon eta 

nou – tout sa san li pa bay ekonomi ki prevwa nan bidjè Defans lan. Baz Lagad New York ban nou fòs ak 

sekirite, epi nou dwe batay pou kite yo louvri ak aktif nèf.” 

 

Reprezantan Etazini, Kathy Hochul, yon Manm Komite Sèvis Lame Chanm nan, di konsa, “Mwen di mèsi 

pou Gouvènè Cuomo ak Gouvènè Adjwen Duffy pou efò yo fè pou pwoteje djòb plis pase 800 gason ak 

fanm brav nan Niagara Falls Air Reserve Station. Avèk sipò total Gouvènè a, delegasyon Western New 

York ak de (2) Senatè nou yo, nou p ap kite sa jouk lè nou jwenn yon nouvo misyon pou moun ki 

estasyone nan baz la.” 

 

Reprezantan Etazini, Christopher P. Gibson, Kolonèl Retrete Fòs Lame Etazini, di konsa, “Enstalasyon 

militè yo pwodui non sèlman kèk pi bon manm sèvis Travay Aktif, Rezèv, Lagad Nasyonal, men tou yo 

enpòtan pou ekonomi nou an ‐ sitou Upstate. Etid sa a pral ede nou travay ansanm nan yon nivo eta ak 

federal pou konsève angajman sa a, epi mwen pa ka tann pou travay avèk Gouvènè a sou pwojè sa a k 

ap vanse.” 

 

Reprezantan Etazini, Richard Hanna, di konsa, “Mwen bat bravo pou Gouvènè Cuomo poutèt li fè sa vin 

yon priyorite. Antan fondatè Congressional New York Defense Working Group, ki gen objektif ki se pou 

ankouraje ak pwoteje enstalasyon militè nou yo, sa a se yon bon nouvèl ak egzakteman sa ki nesesè. 

Mwen pa ka tann pou travay anpil avèk espè nan afè militè Gouvènè a pou asire enstalasyon nou yo ‐ 

sitou Rome Lab ‐ jwenn sipò. Se te yon plezi pou rankontre avèk Gouvènè Adjwen Duffy epi pou diskite 

sou plan nou an k ap vanse nan pwosesis sa a.” 

 

Reprezantan Etazini, Brian Higgins, di konsa, “Pwoteksyon enfrastrikti militè nan Western New York 

enpòtan pou djòb yo ak pou aktivite ekonomik lan nan kominote nou an. Biwo Gouvènè a t ap bay bon 

jan sipò nan efò sa a, epi n ap kontinye travay nou avèk yo ak delegasyon Western New York pou 

konsève pwojè fòs lame nou an ki la kounye nan Western New York, epitou pou bay jarèt pou misyon an 

vanse.” 

 

Reprezantan Etazini, Louise Slaughter, di konsa, “Niagara Falls Air Reserve Station gen valè enkonparab 

pou kominote Western New York ak pou sekirite nasyonal Lamerik. Mwen te di sa anvan epi m ap di sa 

ankò, Niagara Falls Air Base se poto‐mitan Fòs‐de‐Lè a, epi nou bezwen fè tout sa nou kapab pou sipòte 

militè gason ak fanm devwe k ap travay isit la.” 

 

Reprezante Etazini, Paul Tonko, di konsa, “Sèl mwayen ak espètiz ki genyen nan 109yèm Airlift Wing ki 

nan Schenectady ak Watervliet Arsenal se trezò nasyonal, paske yo reprezante anpil ak yon pakèt djòb 

lokal ak anpil santèn milyon dola nan aktivite ekonomik enstalasyon sa yo pote nan rejyon nou an. 

Mwen bat bravo pou Gouvènè Cuomo ak Gouvènè Adjwen Duffy poutèt yo montre kijan byen sa yo 

enpòtan nan kominote nou an ak toupatou nan eta a, epitou mwen pa ka tann pou travay avèk dirijan 

federal yo, dirijan eta yo ak dirijan lokal yo pou asire byen sa yo rete fò.” 

 

Reprezantan Etazini Bill Owens di konsa, “Mwen di Gouvènè Adjwen Duffy ak Gouvènè Cuomo mèsi pou 

kalite dirijan yo sou kesyon sa a, epitou mwen pa ka tann pou travay avèk yo pou kenbe Fort Drum fò, 

epitou pou asire wòl li kòm yon kokennchenn enstalasyon pou fòmasyon ak yon motè enpòtan pou 

devlopman ekonomik rejyon an. Ansanm, n ap batay di pou pa pwoteje BRAC nan Northern New York.”  

 

Senatè Eta George D. Maziarz di konsa, “Lè nou konsève enstalasyon militè nou nan New York sa gen 

anpil enpòtans, epi mwen bat bravo pou Gouvènè a poutèt li pran desizyon pou finanse etid sa a, pou 

asire nou fè tout sa nou kapab. Pou kounye a, Niagara Falls Air Reserve Station se youn nan pi gwo kote 

ki bay travay nan Konte Niagara, epi nenpòt rediksyon nan enstalasyon yo nan baz la ta kreye yon domaj 

sevè nan ekonomi Konte a. Etid sa a ap ede nou jwenn tout fason ki posib pou asire nou fè tout sa nou 

kapab pou konsève djòb sitwayen yo epi pou kite baz yo toujou louvri.” 

 

Senatè Eta Mark Grisanti di konsa, “Baz militè nou yo se yon pati enpòtan ekonomi Eta New York, epi 

mwen bat bravo pou Gouvènè Cuomo pou kalite dirijan li nan travay pou asire djòb sa yo ak baz yo 

pwoteje nan diminisyon depans federal yo. Mwen pa ka tann pou kontinye travay ansanm avèk 

Gouvènè a ak reprezantan federal nou yo pou sipòte baz militè yo isit la nan Western New York.” 

 

Senatè Eta Joseph Griffo di konsa, “Enstalasyon militè New York yo se yon pati enpòtan kominote yo 

toupatou nan Eta New York, paske yo bay anpil djòb ak posiblite pou yon pakèt ak anpil sitwayen, epitou 

yo sipòte ekonomi lokal yo. Avèk presyon ti bidjè, nou pa kapab dakò pou pèdi enstalasyon militè ki ta 

lakòz Nouyòkè yo pèdi djòb yo ak sekirite ekonomik yo. Mwen bat bravo pou Gouvènè Cuomo poutèt li 

rekonèt enpòtans enstalasyon militè nou yo, epitou poutèt li travay di pou sipòte yo isit la nan eta nou an.” 

 

Manm Asanble Anthony Brindisi di konsa, “Mwen vle di Gouvènè Cuomo mèsi poutèt li koute enkyetid 

nou pou pwoteje enstalasyon militè nou ak ekonomi lokal ak djòb yo sipòte yo. Militè New York non 

sèlman ap sèvi nan peyi etranje, men tou baz militè yo fè yon gwo sèvis pou kominote lokal nou yo. Jan 

mwen te endike nan lèt mwen te voye ba gouvènè a, li nesesè pou nou kite enstalasyon militè nou yo 

louvri pou kenbe ekonomi eta nou an fò ak pwoteje. Mwen pa ka tann pou travay ansanm avèk gouvènè 

a pou nou ka nan pi bon pozisyon posib lè BRAC kòmanse pou pwochen seri yo.” 

### 

